
REFERENCIA DO CONSELLO DA XUNTA DE GALICIA
QUE TIVO LUGAR NO COMPLEXO ADMINISTRATIVO
DE SAN CAETANO O DIA 3 DE ABRIL DE 2008,
BAIXO A PRESIDENCIA DO SR. D.

EMILIO PEREZ TOURINO

DECRETOS

CONSELLERIA DE POLITICA TERRITORIAL, OBRAS PUBLICAS E
TRANSPORTES

Decreto polo que se aproba o cambio de titularidade de varios treitos da estrada
autonémica AC-546 a prol do Concello da Bana

CONSELLERIA DE PESCA E ASUNTOS MARITIMOS

= Decreto polo que se acorda a intervencién administrativa da Confraria de

Pescadores de Ferrol

ACORDOS

VICEPRESIDENCIA DA IGUALDADE E DO BENESTAR

Acordo para interponer, de conformidade co artigo 32.2 da Lei orgénica 2/1979,
do 3 de outubro, do Tribunal Constitucional, recurso de inconstitucionalidade en
relaciéon ao artigo unico, puntos 8 e 9 da Lei do Estado 17/2007, do 4 de xullo,
pola que se modifica a Lei 54/1997, do 27 de novembro, do sector eléctrico

CONSELLERIA DE PRESIDENCIA, ADMINISTRACIONS PUBLICAS E XUSTIZA

Acordo polo que se autoriza a subscricion dun convenio de colaboraciéon entre a
Secretaria Xeral de Emigracion e a Fundacién Galicia Saude, para o
desenvolvemento de dous programas de atencidon socio-sanitaria destinados as
persoas de orixe galega e aos seus descendentes residentes en Bos Aires

CONSELLERIA DE INNOVACION E INDUSTRIA

= Acordo de colaboracion con Gas Galicia para subministracion no poligono
industrial do Pousadoiro, en Vilagarcia de Arousa

CONSELLERIA DE PESCA E ASUNTOS MARITIMOS

= Acordo polo que se autoriza a sinatura dun acordo de colaboraciéon entre a
Conselleria de Pesca e Asuntos Maritimos e a Autoridade Portuaria da Corufa,
para a realizacién da obra ‘Reforma e acondicionamento de nave de procesado”,
para o sector de pesca de baixura da Coruna

= Acordo polo que se autoriza a sinatura dun convenio de colaboracién entre o
Instituto Tecnoléxico para o Control do Medio Marifio de Galicia (INTECMAR) e o
Loitamar Sociedade Cooperativa Galega, para a realizacién do estudo: /nfluencia
da infeccion por uronema e outros ciliados hisiofagos pardsitos en cultivos
marinnos de rodaballo nas augas das rias galegas

CONSELLERIA DE MEDIO AMBIENTE E DESENVOLVEMENTO SOSTIBLE

= Acordo polo que se aproba definitivamente o Proxecto sectorial de implantaciéon
territorial de seis microplantas de transferencia de residuos sdélidos urbanos,
modelos T2 T3

= Acordo polo que se autoriza o compromiso plurianual da nova convocatoria de
axudas para a mellora da xestiéon e explotacién dos puntos limpos construidos na
nosa Comunidade Auténoma, por importe de dous milléns de euros (2.000.000 €)

= Acordo polo que se aproba a colaboracion técnica e financeira da Xunta de Galicia
co Concello de Sarria para a execuciéon da obra “Mellora de abastecementos na
comunidade auténoma. Novo abastecemento de auga a Sarria” por importe de un
millén novecentos tres mil trescentos cincuenta e oito euros con cincuenta e dous
céntimos (1.903.358,52¢€)

CONSELLERIA DE TRABALLO

= Acordo polo que se autoriza a Conselleria de Traballo para a sinatura dun convenio
de colaboracién coas centrais sindicais Unidn Xeral de Traballadores de Galicia
(UGT-Galicia), Sindicato Nacional de Comisiéns Obreiras de Galicia (S.N. de
CC.00. de Galicia), Confederacion Intersindical Galega (CIG) e a Confederaciéon de
Empresarios de Galicia (CEG), para o desenvolvemento de actividades formativas
en materia de prevencién de riscos laborais

CONSELLERIA DE VIVENDA E SOLO

= Acordo polo que autoriza a sinatura do convenio de colaboraciéon entre a
Conselleria de Vivenda e Solo e o Concello da Coruna para o impulso do Plan de
rexeneracion dos espazos urbanos na Cidade Vella e Pescaderia

= Acordo polo que se autoriza a sinatura do convenio de colaboracién entre a
Conselleria de Vivenda e Solo e a Universidade de Santiago de Compostela para o
acondicionamento das fachadas das vivendas dos catedraticos no campus sur, en
Santiago de Compostela

INFORMES

CONSELLERIA DE ECONOMIA E FACENDA

= |Informe sobre liquidacién e peche do exercicio 2007

POLITICA TERRITORIAL TRANSFIRE AO CONCELLO DA BANA A
TITULARIDADE DE VARIOS TREITOS EN DESUSO DA ESTRADA ENTRE
NEGREIRA E A PEREIRA

» A Xunta cede ao municipio a xestion dos treitos da antiga AC-443 que quedaron
en desuso tras a remodelacion da estrada e da sua conversion en AC-546

O Consello da Xunta aprobou hoxe un decreto sobre o cambio de titularidade dun
total de doce treitos da estrada AC-546 Negreira-A Pereira, que pertencen 4
Comunidade Auténoma e que seran transferidos ao Concello da Bana, xa que todos
eles se atopan no seu termo municipal. A antiga estrada AC-443 (agora AC-546) foi
obxecto dunha profunda remodelaciéon, especialmente de rectificacién de curvas, tras
a cal quedaron en desuso moitas zonas que non dan continuidade a itinerarios de
interese autondémico, polo que agora pasaran a ser titularidade do Concello da Bana.

A normativa establece que poderdan ser obxecto de cambios de titularidade a favor
dos concellos aquelas estradas ou treitos de estradas que teflan caracteristicas de
urbanas ou ben por pertencer a treitos antigos de estradas nas que se fixeron
variantes de trazado, como é o caso dos tramos obxecto deste decreto.

A transferencia foi solicitada polo propio concello e conta co informe favorable da
Direccién Xeral de Estradas. A entrega formal realizarase mediante a sinatura da
correspondente acta, nos dous meses seguintes & publicacion no DOG do decreto
aprobado hoxe. A partir dese momento, o Concello da Baha asumira a xestion,
mantemento, conservacion e explotacién dos devanditos treitos sobrantes.

O CONSELLO DA XUNTA APROBA O DECRETO POLO QUE SE ACORDA A
INTERVENCION ADMINISTRATIVA DA CONFRARIA DE FERROL

» A medida vén motivada pola falta de liquidez do pdsito e por non ter presentado as
contas de 2005 e 2006

O Consello da Xunta de Galicia aprobou hoxe o Decreto polo que se acorda a
intervenciéon administrativa da Confraria de Pescadores de Ferrol. Esta medida vén
motivada pola manifesta falta de liquidez do pdsito para facer fronte 4s débedas que
ten contraidas coa Facenda Publica galega, asi como por non ter presentado as
contas dos anos 2005 e 2006 perante a Administracién autondémica, tal e como
establece a normativa vixente, a pesares dos requirimentos feitos pola Conselleria de
Pesca.

Deste xeito, e perante o risco que esta situacién pode suponer para a existencia da
Confraria e os seus socios, decidiuse a sua intervencién o que implicard o
nomeamento, por parte da Conselleria de Pesca, dun interventor. Este tera, entre
outras funciéns, a de autorizar calquera tipo de xestién econdémica, pagamentos ou
cobros que efectue o pdsito; inspeccionar os libros contables e toda a documentacion
que incida na actividade econdémica, e informar & Conselleira de todas aquelas
cuestiéns importantes que acontezan respecto a esta confraria e aos seus negocios
para que se adopten as resoluciéns que sexan necesarias en defensa e proteccién dos
intereses dos seus socios.

A intervencién administrativa do pdsito prolongarase por seis meses ainda que, no
caso de que a sua situacidn econdmica non estivera restablecida neste prazo, poderia
prorrogarse por un periodo de igual duracién. Ademais, durante este tempo, a
Confraria de Pescadores de Ferrol non poderad realizar ningln acto de contido
econdmico e patrimonial sen previo conecemento e autorizacion do interventor
responsable.

A Lei 9/1993, do 8 de xullo, de Confrarias de Pescadores de Galicia, establece no seu
artigo 1.2° que as confrarias quedan suxeitas & tutela da Administracién publica
galega, exercida a través da Conselleria de Pesca. No desenvolvemento desta norma
ditouse o Decreto 261/2002, do 30 de xullo, que no seu capitulo V, sobre o réxime
orzamentario, econdmico e contable das Confrarias de Pescadores de Galicia estipula,
entre outras cuestidons, a obriga de presentar as contas anuais destas entidades ante
o departamento autondmico de Pesca e ante o Consello de Contas da Xunta unha vez
estean aprobadas pola sia xunta xeral.

A XUNTA ACORDA INTERPONER UN RECURSO DE
INCONSTITUCIONALIDADE CONTRA A LEI 17/2007 DO SECTOR ELECTRICO
QUE DESPRAZA AO ESTADO AS COMPETENCIAS SOBRE A REDE PRIMARIA

» Considera que a Lei do Estado 17/2007, pola que se modifica a Lei 54/1997 do
sector eléctrico para adaptala 4 Directiva 2003/54/CE do Parlamento e do Consello
europeo. non respecta as competencias autonomicas que atribuen a Constitucion e
o Estatuto de autonomia

» Entende que o nivel de tension das linas non € un criterio constitucional de
distribucion de competencias entre o Estado e as comunidades autonomas

» Tanto a Constitucion espariola como o Estatuto de autonomia establecen con
cardcter exclusivo, o criterio da territorialidade para a reparticion das competencias
en materia de enerxia eléctrica

O Consello da Xunta acordou interpofer un recurso de inconstitucionalidade contra o
artigo Unico, puntos 8 e 9, da Lei do Estado 17/2007 do 4 de xullo, pola que se
modifica a Lei 54/1997, do 27 de novembro, do sector eléctrico, para adaptala ao
disposto na Directiva europea 2003/54/CE sobre as normas comuns do mercado
interior da electricidade. O Goberno galego considera que a modificacién que a Lei
17/2007 fai dos artigos 3.2.a) e 3.3.c) do texto anterior non é respectuosa co
esquema constitucional e estatutario de distribucién de competencias en materia de
enerxia eléctrica, ao desprazar cara ao Estado a competencia para a autorizacién de
todas as instalaciéns de transporte primario.

Para resolver a discrepancia entre a comunidade auténoma e o Estado, en setembro
de 2007 a Comisién Bilateral de Cooperaciéon acordou designar un grupo de traballo.
Na reunién que mantivo este grupo o pasado 27 de febreiro, o Estado defendeu a
literalidade do texto da Lei, non aceptando a solicitude da comunidade auténoma e
sen achegar alternativas para a solucion das discrepancias. A Xunta e a sula
Conselleria de Innovacién e Industria decidiron, por tanto, continuar os tramites para
a interposicion do recurso de inconstitucionalidade.

Segundo o artigo 149.1.25 da Constituciéon espanola, o Estado ten a competencia
para ditar as bases do réxime mineiro e enerxético, e correspondelle ademais,
atendendo ao artigo 149.1.22, a competencia sobre infraestruturas de transporte de
enerxia cando saian do ambito territorial dunha comunidade auténoma. Pola sua
parte, segundo establece o Estatuto de autonomia no seu artigo 27.13, Galicia ten as
competencias en relaciéon “as instalaciéns de producién, distribucién e transporte de
enerxia eléctrica, cando este transporte non saia do seu territorio e o0 seu
aproveitamento non afecte a outra provincia ou comunidade auténoma”. Asi mesmo,

7

como recolle o Estatuto no artigo 28.3, é competencia galega o desenvolvemento

lexislativo e a execucidn da lexislacion do Estado en materia de réxime mineiro e
enerxético.

Por tanto, tanto na Constitucion como no Estatuto de autonomia, establécese con
caracter exclusivo o criterio da territorialidade como criterio distribuidor de
competencias. Neste senso, a principal novidade que introduce a Lei 17/2007 na
modificacién do artigo 3.2.a) da Lei 54/1997 é atribuir & Administracién Xeral do
Estado competencia para a autorizacion de todas as instalaciéns de transporte
primario, de xeito que s6 mantén o criterio da territorialidade para o transporte
secundario e a distribucién, excluindo as linas de transporte primario. Establécese
deste xeito, nesta modificacién da lei, o nivel de tensidbn como novo criterio de
reparticion de competencias. De acordo co novo texto, o Estado seria competente
para todas as instalaciéns de tensiéon igual ou superior a 380Kv (rede primaria), e
tamén para as de tensidon igual ou superior a 220Kv (rede secundaria) que excedan o
ambito territorial da comunidade auténoma.

Xurisprudencia do Tribunal Constitucional

Con respecto a este desprazamento competencial, a xurisprudencia ditada polo
Tribunal Constitucional (STC 111//93) establece que a aplicacion do dereito
comunitario, que é o obxecto da Lei 17/2007 segundo se recolle na sua exposiciéon
de motivos, non pode ser unha escusa para a modificacion das listaxes de
competencias. Nesta lina, a propia Comision Nacional da Enerxia, no seu informe
sobre o anteproxecto desta Lei, n® 18/16, xa reconeceu que esta distribucién non ten
ningln amparo nas directivas a transponer: “A subdivision que introduce o
anteproxecto de lei, en canto a transporte, primario e secundario, escapa das
previsions contidas na directiva”.

Por outro lado, o propio Tribunal Constitucional descartou que toda lina de alta
tensidon sexa sempre de atribucién ao Estado, polo que “haberd que comprobar en
cada caso se cada lina se integra ou non na Rede Xeral Peninsular, o que non sempre
sucede con todas as linas de alta tension” (STC 12/84).

O nivel de tensién é unha caracteristica técnica da instalacién que nada ten que ver
co feito de que o transporte da enerxia saia do ambito territorial dunha comunidade
auténoma. O obxecto de elevar a tensidon dunha lina é fundamentalmente diminuir as
perdas de enerxia no transporte, asi como aumentar a suUa capacidade,
independentemente da orixe xeografica da enerxia e do seu destino final.

Por tanto, o Goberno Galego e a sta Conselleria de Innovacién e Industria consideran
que a admisiéon do criterio da potencia como divisor de competencias en materia de
transporte de enerxia eléctrica apartase dos criterios de reparticion
constitucionalmente establecidos.

A SECRETARIA DE EMIGRACION E A FUNDACION GALICIA SAUDE ASINAN
UN CONVENIO PARA MELLORAR A PRESTACION SANITARIA A GALEGOS
CON DIFICULTADES RESIDENTES EN BUENOS AIRES

» O convenio, ao que o departamento de Emigracion achegard 325.000 euros,
permitird, asemade, a condonacion e bonificacion de cotas sociais

O Consello da Xunta autorizou hoxe que a Secretaria Xeral de Emigraciéon estableza
un marco de colaboracién coa Fundacién Galicia Saude co fin de contribuir & atencién
das necesidades sanitarias e socio-asistenciais basicas dos galegos e das persoas de
orixe ou ascendencia galega residentes en Buenos Aires que se atopen en situaciéon
de carencia ou xubilacién con ingresos minimos e non poidan afrontar este gasto.

O departamento de Emigracion do Goberno galego acorda coa Fundaciéon Galicia
Saude dous tipos de actuaciéns. Por unha parte, un programa de condonacién e
bonificacidn de cotas sociais de persoas con carencias. Na actualidade, a Fundacidn
Galicia Saude esta condonando, total ou parcialmente, as cotas sociais que dan
dereito & asistencia sanitaria na area hospitalaria da Mutual do Centro Galego de
Buenos Aires das persoas de orixe galega e dos seus descendentes que se atopan en
situacions de carencia, tendo en conta criterios como son a sua situacidn econdmica,
a idade e a antigiidade como socios. En total, unhas 750 persoas veranse
beneficiadas por esta medida de condonaciéon de débeda en distinto grao.

Por outra parte, acorda tamén un programa de realizacion de consultas, practicas
meédicas e ingresos hospitalarios de persoas con carencias. En situaciéns
extraordinarias a Fundacién Galicia Salde, mediante a area hospitalaria da Mutual do
Centro Galego de Buenos Aires, presta asistencia sanitaria puntual a aguelas persoas
de orixe ou ascendencia galega non integradas na mutualidade sempre que carezan
dos medios econdmicos suficientes para facer fronte aos gastos que dela deriven.

A Secretaria Xeral de Emigraciéon, coa sinatura do convenio, achegara a contia de
325.000 euros, que se distribuird entre os distintos programas de acordo co seguinte:
110.000 euros para o programa de condonacién e bonificacién de cotas sociais. A
cota mensual dos socios ascende na actualidade & cantidade de 185 pesos arxentinos
(40,2 euros). A reducién da cota podera acadar unha porcentaxe do 100%, 50% ou
25% dependendo da situacidn econémica e persoal do beneficiario.

A cantidade de 215.000 euros ira destinada ao programa de realizacién
de consultas, practicas médicas e ingresos hospitalarios, beneficiando a
arredor de 1.000 persoas cada ano. O convenio estende a sUa vixencia
dende a sua sinatura ata o 31 de decembro de 2008.

INNOVACION E INDUSTRIA DESTINA 176.100 EUROS A SUBMINISTRACION
DE GAS DO POLIGONO INDUSTRIAL NO POUSADOIRO, EN VILAGARCIA DE
AROUSA

» A Xunta asinard un convenio de colaboracion con Gas Galicia para levar a cabo as
obras de mellora deste servizo na zona, que ascenden a un orzamento total de
madais de 500.000 euros

O Consello da Xunta aprobou esta mana a sinatura do convenio de colaboracién entre
a Conselleria de Innovaciéon e Industria e a empresa Gas Galicia mediante o cal se
estableceran as linas de actuacién que permitan a construcién da infraestrutura
gasista necesaria para dar subministracion de gas natural ao poligono industrial do
Pousadoiro, localizado no concello de Vilagarcia de Arousa.

Asi, a Conselleria de Innovacién destinard unha partida de 176.100 euros, que
estaran repartidos en duas anualidades de 132.075 euros e 44.025 euros en 2008 e
2009, respectivamente. Esta contia supdn un 30 por cento do investimento total que
se terd que facer na zona, que é de 587.000 euros. Este convenio tera vixencia tata
o0 31 de decembro de 2009.

As actividades que se levardn a cabo grazas a este convenio responden & idea da
Conselleria de promover todas as actuaciéns que resulten acaidas para facer atractivo
o investimento produtivo dentro do territorio galego a través da planificacion e
implantaciéon das infraestruturas enerxéticas naquelas zonas que se consideren
prioritarias de acordo co deseno de politica industrial de Galicia. Por iso, a Conselleria
ten como obxectivo o deseino no marco de planificacién enerxética e a creaciéon
dunha infraestrutura de transporte e distribucién de gas que actue como factor de
competitividade para o seu tecido empresarial e de calidade de vida para a sua
cidadania.

PESCA E A AUTORIDADE PORTUARIA DA CORUNA COLABORARAN PARA A
REFORMA E ACONDICIONAMENTO DUNHA NAVE DE PROCESADO

» A Conselleria achegard méis de 400.000 euros para a posta en marcha desta obra,
que terd un prazo de execucion de seis meses

» [Esta actuacion realizarase nunha nave da que dispon a Autoridade Portuaria
coruniesa dentro da zona de servizo do porto

O Consello da Xunta de Galicia autorizou hoxe a sinatura dun acordo de colaboracion
entre a Conselleria de Pesca e Asuntos Maritimos e a Autoridade Portuaria da Coruna
para a realizacion da reforma e acondicionamento dunha nave de procesado para uso
do sector da pesca de baixura da cidade herculina. Para esta obra, que tera un prazo
de execucidon de seis meses, o departamento que dirixe Carmen Gallego realizara
unha achega total de 442.439,70 euros, cofinanciados con fondos europeos.

O obxectivo desta actuaciéon, na que colaboran ambas as duas entidades, é solventar
unha carencia existente actualmente relativa a4 comercializacién e procesado dos
recursos pesqueiros que captura a frota de baixura corufiesa e, sobre todo, do polbo,
unha das especies mais importantes para o Porto da Coruna. Deste xeito, a posta en
marcha dunha planta de procesado servird para cubrir esta necesidade e para dar un
pulo ao sector, apostando pola venda de produtos de calidade, asi como para mellorar
as infraestruturas e os servizos dos que disponen na actualidade. Esta obra
realizarase nunha nave da que dispén a Autoridade Portuaria, dentro da zona de
servizo do peirao.

Cabe destacar que o departamento de Pesca, no marco das stias competencias, vén
realizando nos ultimos anos, con cargo aos fondos comunitarios destinados & pesca e
asignados 4 Comunidade Auténoma, investimentos en infraestruturas e equipamentos
nos portos pesqueiros de Galicia, tanto de competencia autonédmica como estatal, co
fin de mellorar os servizos dos que dispén o sector da pesca nestas areas. Dentro
destas acciéns que realiza a Conselleria é onde se enmarca a iniciativa prevista na
rada corufiesa.

Pola sua parte, a Autoridade Portuaria da Coruina conta cunha importante lonxa
pesqueira que no ano 2006 poxou mais de 30.000 toneladas de produtos pesqueiros
que acadaron un valor en primeira venda de 101,5 milléns de euros. Nos ultimos anos
puxo en marcha investimentos no seu porto co fin de mellorar as infraestruturas e os
servizos prestados ao sector da pesca fresca. Entre estas actuacidons destacan a
instalaciéon de medios de carga no peirao de Linares Rivas, a adquisiciéon de basculas
para a pesaxe do peixe na lonxa da Coruina, mellora da estrada exterior do Porto, asi
como a pavimentacion do extremo do dique da Déarsena de Oza.

O INTECMAR E LOITAMAR ESTUDARAN A INFLUENCIA DA INFECCION POR
URONEMA E OUTROS PARASITOS NO CULTIVO MARINO DO RODABALLO

O Consello da Xunta deu hoxe o visto e prace & sinatura dun convenio de
colaboracién entre o Instituto Tecnoléxico para o Control do Medio Marifio de Galicia
(Intecmar), dependente da Conselleria de Pesca e Asuntos Maritimos, e a empresa
Loitamar Sociedade Cooperativa Galega para a realizaciéon do estudo “Influencia da
infeccidon por Uronema e outros ciliados histiéfagos parasitos en cultivos marinos de
rodaballo nas augas das rias galegas”. Para a posta en marcha desta iniciativa, que
entrara en vigor o mesmo dia da sua sinatura e rematard o 31 de decembro de 2008,
o Intecmar destinara a cantidade de 420.000 euros.

O Intecmar é o instrumento da Administraciéon da Comunidade Auténoma de Galicia
encargado das funcions de control da calidade do medio marifio, de aplicacidon das
disposicidns legais en materia de control técnico-sanitario dos produtos do mar e de
asesoria técnico-cientifica sobre pesca, marisqueo e acuicultura no ambito das zonas
de producién en augas galegas.

Pola sua parte, a empresa Loitamar é unha cooperativa de acuicultura produtiva
dedicada ao cultivo do rodaballo en piscifactorias flotantes instaladas en augas da Ria
de Vigo. Leva a cabo pois unha técnica innovadora de cultivo desta especie que
permite que os peixes presenten unha textura mais compacta e un contido en graxa
menor en relacién coas produciéns en instalaciéns de acuicultura marina en terra,
posto que se cultivan no seu habitat de orixe.

Hai que sinalar tamén que o rodaballo é unha especie eurihalina, relativamente
sensible aos cambios bruscos de salinidade que, as veces, se producen nas rias
galegas. De feito, nos ultimos tempos vénense rexistrando na piscifactoria flotante de
Loitamar mortalidades elevadas deste peixe relacionadas co desenvolvemento deste
tipo de parasitos do grupo dos Scuticociliados entre os que se inclue o Uronema.
Ademais, o estrés ambiental ao que se ven sometidos os peixes supdn un aumento
da sensibilidade &as enfermidades de tipo bacteriano e parasitario, polo que as
variaciéns ambientais que poden sufrir os exemplares cultivados neste tipo de
instalaciéns poden determinar un aumento no impacto dos citados parasitos.

Tendo isto en conta, o obxectivo deste proxecto de investigacién, para o que
colaborardn ambas as duas entidades, € realizar un diagndstico inmediato do
Uronema e doutros ciliados histiéfagos parasitos nas gaiolas de cultivo, asi como
estudar os factores que inflien na aparicién e transmisiéon deles na cria de rodaballo.

Plan de traballo

As accions que se desenvolveran no marco deste estudo iran dirixidas & realizaciéon
dun estudo de seguimento da prevalencia do Uronema e outros ciliados histiéfagos
parasitos e estudar a influencia destes sobre o crecemento e mortalidade do rodaballo
criado en instalacions flotantes. Asi mesmo, buscarase avanzar no conecemento do
efecto das variables ambientais na incidencia destes parasitos e valorar outro tipo de
elementos que poden contribuir & proliferacion da enfermidade, a través da
localizaciéon dos alevins dentro destas instalacidns.

Os responsables do proxecto de investigacién serdn a Unidade de Patoloxia do
Instituto Tecnoléxico para o Control do Medio Marino de Galicia, e o equipo do
departamento de Direccidon Técnica de Loitamar.

A XUNTA APROBA O PROXECTO SECTORIAL PARA A IMPLANTACION DE
SEIS MICROPLANTAS DE RESIDUOS SOLIDOS URBANOS NA PROVINCIA DE
OURENSE

» O acordo permitird regular as instalacions, que forman parte dun convenio de
colaboracion subscrito entre a Deputacion de Ourense, entidade que as promoveu,
e Sogama, en abril de 2004, para a execucion dun plan de recollida de residuos

» As plantas estan situadas nas mancomunidades de Conso Frieiras, Ourense
(Maceda), Monterrei, Santa Agueda (A Peroxa), O Carballiio e o Concello de
Viana do Bolo

O Goberno galego aprobou hoxe, por instancia da Conselleria de Medio Ambiente e
Desenvolvemento Sostible, o proxecto sectorial implantacién de seis microplantas de
transferencia de residuos sélidos urbanos na provincia de Ourense. O acordo ten por
obxecto regular seis instalaciéns, as de Conso Frieiras, Maceda, Monterrei, Santa
Agueda, O Carballiio e O Concello de Viana do Bolo. Asi mesmo, persegue a
declaracién de utilidade publica e interese social das obras e servizos, asi como a
modificacién do planeamento urbanistico municipal, adecuando as suas
determinaciéns ao proxecto que se aproba.

As plantas forman parte dun convenio de colaboracién subscrito en abril 2004 entre a
Deputacion de Ourense, promotora das instalaciéons, e Sogama para a execucién dun
plan de recollida selectiva de residuos. As infraestruturas foron construidas, ainda que
non chegaron a entrar en funcionamento debido & carencia de permisos como a
autorizacion de verteduras ou licenza de actividade, ademais do proxecto sectorial.

O funcién das plantas de transferencia na xestién dos residuos é reducir os custos
ambientais inherentes nos traslados dos despoxos. O seu obxecto das mesmas é
evitar o traslado de pequenas cantidades de residuos dende os concellos
directamente & planta de Sogama en Cerceda e para iso se utilizan as denominadas
estacions de transferencia. Neste intre, os residuos dos concellos anteriormente
citados estan a ser enviados a planta de transferencia de Ourense, afastada deles e
ao limite da suUa capacidade.

A CONSELLERIA DE MEDIO AMBIENTE DESTINARA 2 MILLONS DE EUROS A
MELLORA DA XESTION E EXPLOTACION DOS PUNTOS LIMPOS EN GALICIA
ENTRE 2008 E 2009

» (Os concellos ou entidades que xestionen este tipo de instalacions poderdn
acollerse ds axudas, que sufragardn ata o 35% do custo anual estimado da
explotacion das mesmas

» MNa comunidade existen na actualidade un total de 175 puntos limpos, que se
poden acoller a esta orde de subvencions

» O departamento autonomico puxo en marcha esta lina de axudas durante o pasado
exercicio, resultando beneficiarios 54 solicitantes

A Conselleria de Medio Ambiente e Desenvolvemento Sostible destinara 2 milléns de
euros & mellora da xestién e explotacién dos puntos limpos de Galicia, entre este ano
e o vindeiro. A orde de axudas, aprobada hoxe polo goberno galego, ten como
obxectivo acadar unha maior eficacia no aproveitamento destas instalacions,
favorecendo a separacién en orixe dos residuos xerados e a recuperacion e reciclaxe
dos materiais.

Actualmente existen en Galicia un total de 115 puntos limpos, construidos e
distribuidos entre as catro provincias galegas, que poden ter un maior aproveitamento
mediante estas axudas, que foron convocadas por primeira vez o pasado ano co
obxectivo de acadar unha mellor eficacia no aproveitamento dos puntos limpos
construidos, potenciando o seu emprego por parte dos posibles usuarios; fomentar a
utilizacién de mecanismos ou instrumentos de autosuficiencia financeira e primar a
aqueles concellos que adopten acordos para a xestidbn conxunta entre varios
municipios.

No ano 2007, a Conselleria de Medio Ambiente dispuxo para estas axudas unha
partida econémica de 1 millén de euros, resultando beneficiarios un total de 54
solicitantes. No que atinxe & orde de axudas aprobada hoxe, a uUnica diferenza coa
anterior é que tera caracter plurianual, é dicir, que estara vixente para os anos 2008 e
2009.

Poderan solicitar as axudas aqueles concellos, entidades locais, mancomunidades ou
outras agrupacions de municipios legalmente constituidas, de xeito individual ou en
unién, as que lle corresponda o servizo publico de xestién do punto limpo e soporten,
en consecuencia, os custos derivados destas actuacidons. Quedan incluidos tamén os
beneficiarios do ano 2007, que poderan optar novamente as axudas.

Importe

O custo medio anual estimado para a xestion dun punto limpo é de 60.000 euros, e
tendo en conta esta cifra, o importe das axudas para as entidades locais que
resultaron beneficiarias no pasado ano -2007- serd como maximo dun 22% sobre o
custo medio estimado, é dicir, 13.200 euros para as solicitudes gue rednan entre 1 e
10 puntos; dun 26% para as que reunan entre 10 e 15 puntos, o que supén 15.600
euros, e dun 30% sobre o custo medio estimado para as instalaciéns que reunan
mais de 15 puntos, o que supén 18.000 euros.

Para as demais entidades locais solicitantes, as porcentaxes de aplicacién son dun
25% sobre o custo medio anual estimado para as solicitudes que reldnan entre 1 e 5
puntos, €é dicir, 15.000 euros; un 30% para as que reunan entre 6 e 10 puntos, o que
sup6n 18,000 euros de axuda; e un 35% sobre o custo medio estimado para as que
reinan mais de 10 puntos, 21.000 euros.

A hora de baremar as solicitudes, a conselleria terd en conta aspectos como a
poboacién atendida, a existencia dun servizo de recollida domiciliaria de residuos
voluminosos e a recollida especial de aparellos electréonicos ou eléctricos. Asi mesmo,
avaliaranse os resultados obtidos da recollida selectiva de envases, segundo os datos
dos que dispén a Direccion Xeral de Calidade e Avaliacion Ambiental. Outro criterio
que se terd en conta serd o acordo do solicitante con outras entidades locais (un
minimo de tres) para xestién conxunta do punto limpo, coa finalidade de achegar o
servizo ao maior numero de usuarios posibles.

A CONSELLERIA DE MEDIO AMBIENTE DESTINA 1,9 MILLONS DE EUROS AO
PROXECTO DE ABASTECEMENTO DE AUGA A SARRIA

» A obra ten un custo total de 3,1 millons e serd cofinanciada entre Conselleria de
Medio Ambiente, que achegard o 60% do orzamento, e o concello lucense, que
contribuird co 40% restante, segundo autorizou hoxe o Consello da Xunta

» A actuacion permitird solucionar os problemas de subministro que sofre a
localidade nas épocas de maior consumo de auga

A Conselleria de Medio Ambiente e Desenvolvemento Sostible destinara 1,9 millédns
de euros ao proxecto de construcién do novo abastecemento de auga ao Concello de
Sarria (Lugo). O Consello da Xunta autorizou hoxe a colaboracién técnica e financeira
entre a Administracién autondmica e a local para a execucién desta actuacion, que
ten un custo total de 3.172.264 euros, dos que a conselleria achegard o 60% e o
concello o0 40% restante.

A achega de Medio Ambiente distribuirase en tres anualidades, a primeira de 200.000
euros para este ano; a segunda de 1 millén de euros para o 2009 e a ultima de
700.000 euros en 2010. O prazo de execucién do proxecto é de 24 meses.

O obxectivo da obra é solucionar os problemas de subministracion de auga que
padece o Concello de Sarria nas épocas de maior consumo. A solucién proposta
consiste na construcién dunha nova estacion de tratamento de auga potable (ETAP),
dous novos depdsitos de regulacion de 3.000 metros cubicos que se instalaran en
San Fiz e un bombeo novo, dende os depdsitos de regulaciéon & zona de Oural, coa
suUa correspondente impulsién a un depdsito de 500 metros cubicos.

A actuacidn prevista incluird a impermeabilizacién dos paramentos interiores dos dous
depdsitos sitos en Campo da Feira, asi como a substitucion de valvulas e accesorios
en mal estado e a instalaciéon dun sistema de cloracion.

A CONSELLERIA DE TRABALLO COLABORA CON MAIS DE 650.000 EUROS
EN ACTIVIDADES DE PREVENCION DE RISCOS LABORAIS PROMOVIDAS
POLOS AXENTES ECONOMICOS E SOCIAIS

» O Goberno galego asinard un convenio de colaboracion coa Confederacion de
Empresarios de Galicia e as tres centrais sindicals con maior representacion na
nosa Comunidade

O Consello da Xunta de Galicia, na sta reunién desta mana, aprobou a sinatura dun
convenio de colaboracién entre a Conselleria de Traballo, a Confederacién de
Empresarios de Galicia e as organizaciéns sindicais UGT-Galicia, CCOO de Galicia e a
CIG, que contard cun orzamento para o ano 2008 de mais de 650.000 euros. O
obxecto deste convenio é establecer as condiciéns polas que se rexera a colaboraciéon
entre as institucidons asinantes para o desenvolvemento de actividades e acciéns de
prevencion de riscos laborais.

Asi, as actividades formativas que se impartiran consistirdn na realizacién de cursos
de nivel basico de servizos de prevencién, de 30 a 50 horas; cursos de prevencién de
nivel superior, cunha duraciéon de 600 horas; asi como xornadas técnicas e seminarios
de prevencion de riscos laborais, cunha duracion minima de 5 ou 6 horas.

A finalidade da posta en marcha destas actividades formativas é facilitar aos
participantes a capacitacion precisa para desenvolver as funciéns atribuidas pola Lei
de prevenciéon de riscos laborais. Tamén se pretende fomentar a cultura da
prevencion na xestiéon empresarial e facilitar as ferramentas basicas para avaliar,
xestionar e controlar os riscos laborais.

A sinatura destes convenios esta xustificada pola necesidade de adoptar medidas
para garantir que o traballo se realice de forma segura, polo que o conecemento dos
riscos e medidas preventivas ten unha especial importancia. O Goberno galego é
consciente de que este reto sé pode garantirse por medio da informacién e a
formaciéon dos traballadores sobre seguridade e saude.

Nesta tarefa, a Conselleria de Traballo considera que as organizacidns empresariais e
sindicais deben desempenar un papel protagonista e determinante. Pola sua banda, a
Administraciéon debe desenvolver o papel de coordinadora e dinamizadora das
actividades que os axentes sociais programen no marco das slas competencias e das
slas funcioéns.

A CONSELLERIA DE VIVENDA E SOLO DESTINA 6 MILLONS DE EUROS PARA
DIVERSAS ACTUACIONS DE REXENERACION DE ESPAZOS URBANOS NA
CIDADE VELLA E PESCADERIA, NO CONCELLO DA CORUNA

» As actuacions previstas inclden a renovacion das redes de augas, soterramento de
cables e renovacion de pavimento e mobiliario urbano, que serdn recollidas nun
convenio de colaboracion entre a Conselleria e o Concello

O Consello da Xunta autorizou na sta xuntanza de hoxe, por proposta da Conselleria
de Vivenda e Solo, un investimento de 6 milléns de euros ata o 2010 para levar a
cabo diversas actuaciéns incluidas no Plan de rexeneraciéon dos espazos urbanos na
Cidade Vella e Pescaderia, no Concello da Corufna. Ambas as administraciéns asinaran
un convenio de colaboracién para o desenvolvemento destas melloras.

A distribucién plurianual do investimento serad a seguinte: 806.250 de euros no 2008,
outros 2,9 milléns de euros no 2009 e, finalmente, 2.293.750 € no ano 2010.

A Conselleria de Vivenda e Solo ten entre as suas funciéns o fomento da
rehabilitacidon, recuperacién e renovaciéon dos centros histéricos, dos tecidos urbanos
degradados, das areas de rehabilitacion, do medio rural e das vivendas e edificaciéons
destes ambitos, mediante todo tipo de axudas e a sinatura de convenios de
colaboracién con outros organismos ou entidades.

Entre as actuacidns previstas esta a restituciéon completa se fose preciso das redes de
augas pluviais e fecais e de abastecemento de auga, soterrado dos hidratantes contra
incendios e dos cables de iluminacién publica, aloxamento de condutos soterrados
suficientes para a instalacidon no futuro de cables de telecomunicaciéns, electricidade
e cable 6ptico, renovacién do pavimento, mobiliario urbano e ornamentacién incluido
o acondicionamento de zonas verdes.

Estes traballos realizaranse no contorno urbano, vias ou espazos de acceso dos
seguintes ambitos: Praza da Cormelana, Praza de San Nicolas, Igrexa de San Andrés,
Praza de Fonte de San Andrés, Praza de Espana, praza de Santa Catalina, Praza
Xeneral Canovas de la Cruz, Praza da Constitucién, Praza Pintor Alvarez de
Sotomayor, Praza dos Anxos, Praza marqués de San Martifo, Praza Xeneral Millan
Astray, Praza do Humor, Praza de Cortaduria-Paraza de Santo Domingo, Xardin de
San Carlos, Praza de Santa Barbara, Praza da Colexiata, Cantén Grande, Praza de
Maria Pita e Praza Xeneral Azcarraga.

O CONSELLO DA XUNTA AUTORIZA UN INVESTIMENTO DE 244.834 EUROS
PARA O ACONDICIONAMENTO DAS FACHADAS DUN EDIFICIO DE
VIVENDAS DA UNIVERSIDADE DE SANTIAGO DE COMPOSTELA

» A Conselleria de Vivenda e Solo e a Universidade de Santiago asinardn un
convenio de colaboracion para a realizacion dos traballos de mellora en 2008

O Consello da Xunta autorizou na sua xuntanza de hoxe, por proposta da Conselleria
de Vivenda e Solo, un investimento de 244.834 de euros para o acondicionamento
de fachadas dun edificio de vivendas da Universidade de Santiago de Compostela.
Tratase dun edificio situado no Campus Sur que alberga vivendas de catedraticos.

A Conselleria e a Universidade de Santiago de Compostela asinardn un convenio de
colaboracién para a mellora das fachadas durante este ano 2008. As obras
consistiran na aplicacién dun sistema de illamento térmico e pintura. Tamén se
impermeabilizaran e cambiardn os pavimentos dos balcéns e se substituirdan as
actuais varandas de ferro por outras de aluminio con antepeitos de vidro. Por ultimo,
pintarase a carpintaria exterior de madeira do edificio.

O INVESTIMENTO REAL DA XUNTA DE GALICIA NO 2007 ACADOU 0OS
1.264 MILLONS DE EUROS, UN 12% MAIS QUE O ANO ANTERIOR

» O incremento dos ingresos non financeiros foi do 8,8%, fronte ao aumento do
7,2% do gasto non financeiro
» @Galicia pechou o ano pasado cun superévit de 92 millons de euros

A Xunta de Galicia culminou o exercicio 2007 cun incremento dos ingresos non
financeiros do 8,8%, cun forte incremento do investimento produtivo do 11,8% e
cun elevado grao de execucién orzamentaria que acadou o 92,7%. Asi se recolle no
informe presentado hoxe ao Consello da Xunta polo conselleiro de Economia e
Facenda, José Ramén Fernandez Antonio, en relacidon co peche do exercicio 2007.
No informe reflictese o bo comportamento dos ingresos non financeiros que por
primeira vez superaron a cifra dos dez mil milléns de euros ao chegar aos 10,638
milléns, un 8,8% mais que o ano anterior. Isto supén, ademais, un incremento de
404 milléns de euros sobre a prevision inicial de ingresos, e dicir, un 3,9% mais que a
dita prevision.

A superacién das previsions orzamentarias de ingresos e resultados, e o bo ritmo
acadado no investimento produtivo son elementos destacados no balance do
exercicio. Entre as principais magnitudes do exercicio destaca o menor crecemento
do gasto corrente (+7,07%) respecto dos ingresos desta mesma natureza
(+9,26%), o que permitiu elevar nun 19,8% o aforro ata os 1.847 milléns de euros.
Isto permitiu o financiamento do investimento produtivo de tal forma que o
investimento real acada os 1.264 milléns de euros e supera a cifra do exercicio
anterior nun 11,8%.

Igualmente, fronte a un gasto non financeiro do 7,2% sobre o ano anterior, o
investimento produtivo medra ese 11,8% e acadou un grao de execuciéon do
investimento real sobre o crédito inicial do 94,8%, mais dun punto por riba do ano
anterior. No conxunto do orzamento consolidado o nivel de execucién orzamentaria
acadou o 92,7%, seis décimas mais que o ano anterior.

O positivo comportamento dos ingresos radica fundamentalmente na evolucién da
economia galega que culminou o exercicio cun crecemento do 4%, duas décimas
mais que a media espanola. O superavit do exercicio acadou os 92 milléns de euros
en termos de contabilidade nacional o que permite abordar o presente exercicio nunha
posicion soélida financeiramente.

